
LXI legislatura del Poder Legislativo del Estado libre y Soberano de México, 

itechkopa Comisión de Educación, Cultura, Ciencia niman Tecnología uan 

salijtok itech artículos 1º., 2º. niman 133 itech Constitución Política de los Estado 

Unidos Mexicanos; 17, 51 fracción II de la Constitución Política del Estado Libre 

niman Soberano de México; 2 niman 3 uan salijtok itech Ley uan kiyolotsia 

Organismos Público Descentralizado Denominado Consejo Estatal para el Desarrollo 

Integral de los Pueblos Indígenas del Estado de México; 13 A, fracción VI, inciso a) 

del Reglamento del Poder Legislativo del Estado Libre niman Soberano de México; 

6 niman 9 uan ualeua itech Ley de Derechos niman Cultura Indígena del Estado de 

México; 1, 2, 3 niman 6 itech Convenio 169 de la Organización Internacional del 

Trabajo (OIT) itech Pueblos Indígenas; XXIII de la Declaración Americana sobre 

Derechos de los Pueblos Indígenas uan ualejtok itech 

  

KANON UALEJTOK 

(UAN ACHTOPA NOTLAJTLANE) 

Kineke nelnamikis kampa yonochij se kech tekitl ipan tonaltin 30 niman 31 metstle 

mayo, noijke ipan 1 de junio otekitkej iuan miyakej maseualkalpantin: Mazahua, 

Otomí, Náhuatl, Tlahuica, niman Matlazinca uan oteilijkej kenejke uelis 

kiminotsaskej tokalpauan, kantlajuamej kalpantin ueliskej nonotsaskej, kenejke 

ueliskej kintlajtoltiskej itla, kenejke ueliskej tlajtoskej niman kenejke notenkakiskej 

iuan oksekimej ueyetlayekankej uan kimiliaj koyomej niman noijke uan ualeuaj ipan 

okseke maseualkalpantin niman uan ualeuaj itempan ueyeatsintle, kuajkon 

 

KIMINOTSAJ 

Kampa uelis kintlajtoltiskej, achtopa niman yolik noche tomaseualkalpauan niman 

uan chantej itempan ueyeatl itech Estado Libre niman Soberano de México tlaltipak, 

uan teuan tekitej, tlayekankej, ueyetekiuajkej, uan san temayouan, consejeros uan 

kinyekanaj tokniuan niman uan chantej itempan ueyeatl, uan tekitej ipan 

ayuntamiento niman maseualtlakamej, comisariados ejidales, tekiuajkej, comités 

uan tekitej ipan tokalpauan, delegados, consejos niman maseualtlanechikoltin 

niman noche maseualkalpantin uan salijtokej ipan municipio del Estado Libre niman 

Soberano de México; noijke maseualorganizaciones; organizaciones de la sociedad 

civil niman uejueye kaltlamachtiltin niman ijke uan kixtemouaj intlamachilis 

tokalpauan niman noche tokniuan uan kinekiskej kalakiskej niman kinekej 

tlapaleuiskej ika tlamachilistle, tekiyomej, noso tlajtoltlayekankej uan kimpaleuis 

“Asambleas Regionales para la Cosntrucción de una Ley de Educación del Estado de 

México armonizada a la Ley General de Educación con perspectiva pluricultural” uan 

nochiuaskej ipan tonaltin 1, 4, 11, 13 niman 15 de julio ipan in xijtle, ipan kalpantin 

niman tonaltin uan nojtouaj ipan amatlanotstle, itechkopa in tlamantle:  

 

TLINON NOTLAJTLANE 

Tleka nochiua 

 

Nochiuaskej in tlamantin ken kijtos Estado kinmanouis tokniuan uan ualeuaj 

itechkopa maseualkalpantin uan onokej ipan Estado de México, in kalpantin kipiyaj 

ika kintlakaitaskej amatlayekananltin, niman nochiuaskej ken tekitej 

tomaseualkalpauan, kuajkon importa kineke nokakiskej tlinon kinemiliaj tokniuan, 

kenejke nopapaleuiskej in maseualkalpantin mauejueimej mapipitikej niman noche 

tokniuan uan ompa chantitokej niman uan kinseliaj tekitiskej teuan ipan in 

tekitsintle uan kiyekanaskej yankuik tlamachilistle kan noyolitis Ley de Educación 

del Estado de México. Ken yonoitak niman yonojtoj ipan Suprema Corte de Justicia 

de la Nación kampa xonotlakaitak se kech tlamantle uan onka ipan 121/2019 niman 

iuan okseke uan noijkon onochijkej, in amatlayekankej kipiyaj ika nokuajlaliskej 

niman notlalis okse kan notlakaitaskej maseualkalpantin niman kalpantin uan 

onokej itempan ueyeatsintle, kipiya ika nektlalis kampa tla xtlaj kijtouaj uelis 

kinmantikisa niman kijtosnekis kampa xkintlakaitaj kampa xkintlajtoltsia tlinon 

yajuamej kinekej itech in tlamantle noso tlinon yajuamej kinekisiaj.  

Ijkon uaj nojtojtij maske xe notlalia in tetlakaitalistle, aman tej kipiya ika yas in 

tlamantle ipan Nueva Ley de Educación del Estado de México, ipan in tlamantle 

nojtoua: 

 

Kenejke yaskej in tlamantin ipan peuyantlamachtiloyan  

Peuayantlamachtiloyan tlachijchijtle ika nivel inicial, prescolar, primaria niman 

secundaria.  

Tlin uelis notemaxtis nikan, ueliskej: 

Inicial escolarizada, niman aun amo escolarizada; 

Preescolar general, kan kinmaxtsia totlajtol niman comunitario;  

Primaria general, kan kinmaxtiaj totlajtol niman comunitaria; 

Secundaria, general, técnica, comunitaria, noso okseke uan salijtokej iuan 

Secretaría de Educación Pública. 

Secundaria para tokniuan uan tekitej niman Telesecundaria.  

 

Amo tiktlaxtlauas molicenciatura kuak timomaxtis  

Kechka ueliskej tlamachtiltlayekankej estatal niman municipal yaskej iuan 

oksekimej tlayekankej uan mas uejueixtokej para uan kinekiskej nomachtiskej amo 

tlatlaxtlauaskej ipan ilicenciatura, niman okseke ueye tlamachtiltin, nochiuas 

kechka kijtoua amatlayekanke, niman achtopa kinseliskej tokniuan uan ualeuaj ipan 

maseualkalpatin niman oksekimej tokniuan uan no xuelej nomachtiaj kechka ueye 

in tlaltipaktle. In tlamantle tlin nojtos no kintlakaitas ken tekitej noso yeuajtekititiuej 

kaltlamachtiltin.  

 

Tleka noneke noteititis maseualtlamachtijle 

Ipan Estado de México noche tokniuan ueliskej nomachtiskej, tlanemiliskej niman 

tlajtoskej tlin kinekiskej, noijke uejueye nima pipitikej kalpantin, kalpantin uan 

chantej itempan ueyeatl, uan oksakan ualeuaj niman miltekitkej. In 

tekitlamachtiliomej uan kiyekanaskej ueyetekiuajkej kiyolchikauas totlamachilis, 

yektlamachtiliotl, tetlakaitalistle, niman para maka mapoliue niman mapone 

toyektlajtoltsin niman totlajkuiloltlajtol, noijke maka mapoliuikan noche tlajtoltin 

uan onokej ipan toueyetlaltipak pampa matlajtolo, manoteitite, niman nochipa 

maonya ken ueyetlamachilistle.  

 

In maseualtlamachtiliotl kipiya ika noyekanas ken kitlajtlanej tokniuan uan chantej 

ipan maseualkalpantin kampa okse tlamantik chantej niman tlajtouaj intlajtol, 

noijke kipiyaj ika notlakaitaskej, noteixpantiliskej in tlamachilistin para maka 

mapopoliuikan touejueye tlamachilisuan ipan tlaltipak uan ijtoka Estado de México.  

Kenejke kuajle kintlajtoltiskej tomaseualkalpauan mapipitikej noso uejueimej 

Tlamachtiltlayekankej del Estado de México kipiya ika achtopa kintlajtoltis niman 

kintomilis noche tlinon nochiuas itech in tlamantle tomaseualkalpauan niman uan 

ualeuaj itechkopa ueyeatl, ken nojtojtok ipan ipan in ueyeamamej uan chanijkej 

niman uan ualeuaj ipan okseke tlaltipaktin, kuak itla nochiuas noso nopatlas 

itechkopa tlamachtiliotl, no kineke notlakaitas tlinon kijtoua artículo 2º. uan onka 

ipan Constitución Política de los Estados Unidos Mexicanos.  

 

Tlinon nochiuas ipan maseualtlamachtiliotl 

Ipan in tlamantle uan ijtoka maseualtlamachtiliotl, ueyetlayekankej estatal nima 

municipal, noijke apoyo técnico uan ualeua itech Gobierno Federal, ueliskej 

kichiuaskej:  

 

Kimektlaliskej maseualkaltlamachtiltin, noijke okseke kaltlamachtiltin niman okseke 

kaltin kan nokauaj niman tlakuaj kokonej, kuajkon achtopa noyektlaliskej 

tepankaltin, tlin noyej kitekitiltsia kalijtik niman noijke makipiyan kuajle internet; 

 

Noteixpantiliskej tlamaxtiltlamachilistin uan ualeuaj itechkopa tomaseualkalpauan 

niman kalpantin uan ualeye itempan ueyeatl niman notitiskej kenejke tekitiskej, 

kenejke uelis kiyolchikauaskej totlamachilis, totlajtoltsitsiuan niman noche 

yankuikej tlamachilistin; 

 

Kichijchiuas, kektlalis, kipiyas nochipa yankuik, kixexelos niman kitekitiltis 

amochtlamachtiltin, ken amochtin uan notetlayokoliaj, niman noche tlajtoltin uan 

kinkuej ipan toueyetlaltipak; 

 

Kinyolchikauaskej kaltlayekantin kampa nomachtiakj tlamachtijkej, ken uan 

ijtokauan normales bilingües uan tekitej itech totlamachilis, nouikaskej 

tlamachtijkej kan tlajtolo intlajtol, noijke notemakas temachtilistle, noteititis tlin 

yankuik onka niman nocertificaroskej tlamachtijkej ika on tlajtoltin uan nokuej kan 

tekitej; 

Nokakis kuajle, tlinon nojtoua para noektlaliskej amatlayekankej niman programas 

de estudio, kenejke tlamantok ipan intlamachilis maseualkalpantin niman uan 

ualeuaj itempan ueyeatl, para uelis nosentlalis tlamachilistle uan mojmostla xintikaj 

ipan se maseualkalpan niman nokue noso noyolchikaua ipan kaltlamachtiltin;  

 

Nixtemos kenejke niman tlinka noyolchikauaskej tokniuan uan tlamachtiskej pampa 

maka makisakan, matekitikan kuajle, manomachtikan niman mauelikan 

matekitikan inka intlamachilis niman intlajtoltsin tokalpauan, noijke 

 

Nonotsakej noche kaltlayekankej uan tekitej iuan ueyetlayekankej para maonyakan 

in programas kampa se konetl uelis yas nose okse uajlas uajnomachtis, uan uejka 

ualeua noso nisi, niman uan achtopa noseliskej kipiyaskej ika yes in tokniuan uan 

ualeua itech se maseualkalpantsin niman uan chante itempan ueyeatl, pampa ijkon 

sansakan toteixpantiliskej totlamachilis.  

 

Tlinon uajlas niman kuajkis in planes niman programas de estudio 

On tlajtojle uan ualeuas ipan Secretaría niman uan tlajtos itechkopa planes niman 

programas de estudio yes, itech in tlamantle:  

 

Noteititis totlamachilis niman tla uele, noteititiskej tlajtoltin uan onokej ipan toueye 

tlaltipak, kenejke ueye kijtosneke in tlaltipaktle kan tichantitokek niman kenejke 

tikintlakaitaskej totlajtoltsitsiuan, niman tomaseualkalpauan.   

 

Kenejke notlakuijkuiliskej, noteixpantilis niman notlakaitaskej uan kalakiskej 

Para uelis tikalakis ipan in kaltlamachtiltin uan kintlaliskej 

tlamachtilueyetlayekankej del Estado de México ipan achtopa tlamachtiliotl niman 

educación media superior, kenejke titekitis ipan tlamantle, noijke para uelis tikselis 

moamaj, kipiya ika tiktlakaitas tlinon nojtoua ipan Ley General del Sistema para la 

Carrera de siuatlamachtijkej niman tlakatlamachtijkej.  

 

Itechkopa on tlamachtijkej uan tlamachtiskej ika ome tlajtojle niman uan amo kipiya 

ilicenciatura, kipiya ika kalakis ipan programas kan kimaxtiskej niman uan 

kiyekanas tlamachtiltlayekanke estatal niman kiteixpantilis kampa tlajtoua ome 

tlajtojle, itlajtol niman español.  

 

Achtopa kintlaliskej in kaltlamachtiltin ipan uejueimej altepemej kampa amo onokej 

kaltlamachtiltin, niman ipan maseualkalpantin 

Tlamachtiltlayekankej estatales niman municipales kipiyaj ika kimiitaskej on 

kaltlamachtiltin uan, uejka onokej, uan nemej noso onokej ipan uejueye altepemej 

kampa xtlajkej kaltlamachtiltin niman uan onokej ipan maseualkalpantin, kampa 

kokonej amo nomachtiaj, kiitaskej manekchiuakan kaltlamachtiltin, makipiyakan 

noche tlinon poliue pampa ijkon xtla ika notlamiskej akin ompan nomachtiskej.  

 

Tlinon iuelis kichiuas tlamachtiltlayekanke estatal 

Itechkopa tlinon kijtoua Ley General de Educación, in tlamachtiltlayekanke estatal 

uelis kichiuas: 

 

Uelis tetlaneltis in tlamachtiliotl de primaria niman secundaria, noijke primaria de 

ome tlajtojle, niman la normal kampa ueliskej nomachtiskej okseke tlamachtijkej;  

 

Kinyolitiskej tlalmatin noso kaltin kan noyolitiskej tekitsitsintin uan kiyekanaskej 

tlamachtiliotl 

Ejecutivo estatal kitemos pampa medios de comunicación no makiteitite 

tlamachtiliotl. Kuajkon kinekis notlaposkej kanon uelis noteititiskej in tekimej uan 

tlajtoua itech tlamachtiliotl uan yolsalijtokej ipan tomaseualkalpauan ipan toestado, 

niman noteititis ika kaxtilantlajtojle niman ika okseke tlajtoltin uan chanijkej, in 

notekitiltiskej uan nokuej kan kisas in tlamauisojle.  

 

Kenejke kimaluiskej in tetlajtoltilistle uan kinmanouia 

Tomaseualkanpauan uan onokej ipan Estado de México.  

Tlamachtiltlayekanke uan chanej, iuan okseke tlayekankej, kichiuaskej in tlamantle 

uan ijtoka tetlajtoltilistle uan nochiua achtopa, notetomilia tlinon kijtosneke, 

itechkopa tlinon nojtoua nikan niman ipan okseke tlaltipaktin, itechkopa 

maseualkalpantin niman uan chantej itempan ueyeatl, itech tlinon nojtoua nikan 

ipampa educación indígena, kampa noteuan nojtoua ipan in Decreto; asta kuajkon, 

tlamachtiltlayekankej xuelis kichiuaskej itla tla xintenkopa.  

 

KENEJE NOTLAKUIJKUILIAJ KALIJTIK 

Tlapouis kuak noteixpantilis in amatlanotstle asta kaman nosentlaliaj 

ueyetlayekankej niman uan ken kijtoua Base III, kan maseualkalpamej niman uan 

chantej itempan ueyeatl, kampa kijtoua achtopa tlajtlatoskej niman kitaskej, tla 

yompa ken nochijtok in tlamantle kampa tej tla xkitaj ueliskej inminka 

nokayauaskej. 

 

KAN TLAJTLAJTOLOS 

Tleka nosentlalilos: 

In tlajtlailistle niman tlasentlalilistle kipiya ika:  

 

1.- Tekiyomej uan yetlachijchijtin, yektlajtoltin, tlin kinemiliaj oksekimej para 

nektlalis in tekitl in yankuik tlamachililstle uan onka ipan Ley de Educación indígena 

niman itech kalpantin uan chantej itempa ueyeatl para ueliskej notlalislek niman 

nouikaskej ipan Congreso del Estado de México. 

 

2. Nokakiskej tlinon kijtoua niman tlinon poliue ipan on maseualkalpantin niman 

uan ualeuaj itempa ueyeatl itechkopa tlamachtiliotl.  

 

Para tlinon uelis nochiuas, niman kenejke, kipiyaj ika kitlaitaskej tlin nojtoua ipan 

Pro persona niman Progresividad.  

 

Kanon, tlin tonajle, hora, municipios 

Nahua y afromexicanas 

Sede Fecha Hora Municipios 

Tenango del 

Valle 

6 de julio 10:00 hrs Amecameca, Capulhuac, 

Joquicingo, Malinalco, 

Sultepec, Tejupilco, 

Temascaltepec, Tenango del 

Valle, Tianguistenco, y 

Xalatlaco. 

Texcoco 7 de julio 10:00 hrs Texcoco y Amecameca. 

Mazahua  

Sede Fecha Hora Municipios 

San Felipe del 

Progreso 

 

4 de julio 10:00 hrs Almoloya de Juárez, 

Atlacomulco, Donato Guerra, 

El Oro, Ixtapan del Oro, 

Ixtlahuaca, Jocotitlán, San 

Felipe del Progreso, San José 

del Rincón, Temascalcingo, 

Valle de Bravo, Villa de 

Allende y Villa Victoria. 

Otomí y Afromexicanas 

Sede Fecha Hora Municipios 

Temoaya 8 de julio 15:00 hrs Acambay de Ruiz Castañeda, 

Aculco, Amanalco, Capulhuac, 

Chapa de Mota, Jilotepec, 

Jiquipilco, Lerma, Metepec, 

Ocoyoacac, Otzolotepec, 

Morelos, Soyaniquilpan, 

Temascalcingo, Temoaya, 

Tianguistenco, Timilpan, 

Toluca, Villa del Carbón, 

Xonacatlán y Zinacantepec 

Matlazinca 

Sede Fecha Hora Municipios 

Temascaltepec 11 de julio 10:00 hrs Temascaltepec 

Tlahuica  

Sede Fecha Hora Municipios 

Ocuilán 15 de julio 10:00 hrs Ocuilan 

 

Kan tlajtolos niman nixitas 

 

Itechkopa in tlajtlanilistle; kan nojkuiloskej tokniuan uan kalakiskej peuas se hora 

antes niman noche tlanechikoltin niman okseke  tekiyomej peuaskej ipan tlin hora 

yokiminauatijkej.  

 

Nochijchiuas se Mesa kan tlajtlajtolos, itechkopa on tekiyomej uan yeonokej niman 

uan onoteititikej ipan in amatlanotstle.  

 

Noijke notokayotis se relator uan kijkuilis noche tlinon nojtoua noso notlajtlane, uan 

noteixpantilis ipan se mesa niman noijke kijkuilos noche tlinon nojtoua ipan 

tlanechikolistle, kiamapouas tlinon okijkuiloj niman kitemaktilis in amanechikolistle.  

 

Noche tlin nosentlalia, tlinon onojtoj niman tlinon onopatlak kititlaniskej ipan 

Congreso del Estado de México para nixtlalos, notetlajtoltis niman nochiuas on 

Proyecto de Decreto uan ika noyolotis Nueva Ley de Educación del Estado de México.  

 

KAN TLATLAKUIJKUILILOS 

 

Tlin omakis ipan tlanechikojle 

Tlinon kisas ipan maseualtlanechikoltin noteixpatiliskej ipan 10 de agosto de 2022, 

ipan sitio https://legislativoedomex.gob.mx/ kan kijtoua “CONSULTA INDIGENA” 

del Congreso del Estado de México 

 

Kan uelis titlatlajtlanis niman Enlaces:  

 

Tla tikneke tikmatis mas itechkopa in maseualtlasentlalijle niman tlinon mas onojtoj, 

xkalake ipan iportal del Congreso del Estado en https://legislativoedomex.gob.mx/ 

 

Tla xotiuel otsiaj ipan maseualtlanechikoltin, xtechuajtitlanile se correo ipan 

consultaindigena@legislativoedomex.gob.mx noche tlapaleuiltin kueyechiuaskej 

para noyolitis in ley de educación uan salijtok itechkopa tomaseualkalpauan niman 

intech kalpantin uan chantej itempan ueyeatl.  

 

Tla itla tikneke tikmatis noso tikijtos, nikan imechkajteuiliaj in tlapoualtin. 

 

CONMUTADOR: (722) 279 65 00 Ext. 6 4 3 8 

 

Tlin hora uelis tontlajtos: lunes a viernes 9:00 ika okualkan asta 17:00 

horas ika tsiotlak.  

 

In amatlanotstle san kiteixpantilia Fase Iformativa kan noteititis tlajtojtsintle 

uan kijtotsias tlinon kinekej kichiuaskej in tlayekankej iuan maseualkalpantin 

itechkopa noche uan tlin yonojtoj tlakpak.  

 

AVISO DE PRIVACIDAD 

Los documentos entregados por las o los participantes, así como los datos 

personales que pudieran contener, serán tratados de conformidad con lo 

establecido en el Aviso de Privacidad de la Comisión de Educación, Cultura, 

Ciencia y Tecnología, el cual estará disponible para su consulta en la página de 

Internet de la Legislatura, a través del enlace:  

 

https://legislativoedomex.gob.mx/AvisosdePrivacidad   

 

Asimismo, no procederá la cancelación de los datos personales ni serán devueltos 

los documentos que los contienen y que fueron entregados con motivo de la 

presente Convocatoria, salvo que hayan transcurrido los plazos establecidos en 

los instrumentos de control archivístico, de conformidad con lo establecido en la 

Ley de Archivos y Administración de Documentos del Estado de México y 

Municipios. 

 

La presente Convocatoria comprenderá a la Fase Informativa en donde se realiza 

la entrega de información para su difusión del proceso de consulta con la finalidad 

de contar con información completa, previa y significativa sobre la medida 

legislativa mencionada con anterioridad. 

 

Tla onka okseke tlamantle uan xonojtoj noso xonoton ipan in amatlanotstle 

ueliskej kimijliskej Ueyetlayekankej niman yajuamej kektlaliskej.  

 

Toluca de Lerdo, Estado de México; a 13 de junio de 2022. 

ATENTAMENTE 

DIPUTADO ABRAHAM SARONÉ CÁMPOS 

PRESIDENTE 

 

 

DIP. RIGOBERTO VARGAS 

CERVANTES 

SECRETARIO 

 

 

DIP. AURORA GONZÁLEZ 

LEDEZMA 

PROSECRETARIO 

 

 

DIP. MARÍA DEL ROSARIO 

ELIZALDE VÁZQUEZ 

 

DIP. FAUSTINO DE LA CRUZ 

PÉREZ 

DIP. VALENTÍN GONZÁLEZ 

BAUTISTA 

 

 

DIP. KARLA GABRIELA 

ESPERANZA AGUILAR 

TALAVERA 

DIP. GRETEL GONZÁLEZ 

AGUIRRE 

 

 

DIP. ROMÁN FRANCISCO 

CORTÉS LUGO 

 

DIP. MARTHA AMALIA MOYA 

BASTÓN 

DIP. MARÍA TRINIDAD 

FRANCO ARPERO 

 

 

DIP. MARÍA ELIDA CASTELÁN 

MONDRAGÓN 

 

 

DIP. MARÍA LUISA MENDOZA 

MONDRAGÓN 

 

 

 

DIP. JUANA BONILLA 

JAIME 

